
· Minich an teirm ‘sreath de thachartasan’ agus dèan cinnteach gun tuig na sgoilearan e.  
· Seall dhaibh mar a ghabhas na h-abairtean gorma a chleachdadh aig toiseach shreath, na h-abairtean uaine ann am meadhan shreath agus na h-abairtean pince aig deireadh shreath.
· Tha iomadh diofar dòigh ann na h-abairtean a chur ri chèile airson bruidhinn (no sgrìobhadh) mu dheidhinn sreath de thachartasan.
· Modail a’ sgrìobhadh sreath de trì tachartasan air a’ bhòrd gheal, m.e.   sgoil suas ri àm-cluiche:

Nuairsin tagh trì abairtean freagarrach bho na liostaichean gu h-àr agus can na seantansan leis na h-abairtean sin anns na h-àitichean cearta:

‘S a’ chiad dol a-mach nì sinn an clàr.  An dèidh sin tha leasan matamataigs againn.  Mu dheireadh thall, thèid sinn a-mach a chluich.

· Iarr air na sgoilearan diofar abairtean fheuchainn agus beachdachadh a bheil iad ag obair gu math.

· Minich gur urrainn dhut barrachd ceanglaichean bhon dàrna colbh (na h-abairtean uaine) a chleachdadh ma tha barrachd air trì tachartasan ann, ach gu bheil e nas fheàrr gun a bhith a’ cleachadh an aon abairt barrachd air aon turas, m.e.:

‘S a’ chiad dol a-mach nì sinn an clàr.  An dèidh sin tha leasan matamataigs againn.  Nuairsin leughaidh sinn airson fichead mionaid.  Mu dheireadh thall, thèid sinn a-mach a chluich.

· Nuair a ____________________, __________________

Modail an structair seo cuideachd.  Seall dhaibh mar a ghabhas a chleachdadh airson pàirt sam bith den sreath, ach brosnaich iad gun a bhith ga chleachdadh ro thric!

Nuair a thòisicheas an sgoil, nì sinn an clàr.
Nuair a tha sin deiseil, tha leasan matamataigs again.
Nuair a tha matamataigs seachad, leughaidh sinn airson fichead mionaid.
Nuair a dh’ fhalbhas a’ ghlag, thèid sinn a-mach a chluich.

